
Graziosu Verdarolu 

poita no mandas prus 

is suavis cantus tuus 

poita ses tristu e solu 

 

E prenu de disconsolu 

nara chi corpu as tentu 

ca ti biu discuntentu 

e de afanu turmentau 

 

Nara cali est su dolori 

chi ti portat a sunfriri 

e chi podis faimì sciri 

chi ses fertu in s’amori 

 

O chi malu cassadori 

t’at infertu sa paura 

ca de tanti amargura 

oi bivis annungiau 

 

Verdarolu ti cumprendu 

patis doloris e s’angia 

ca sa dileta cumpangia 

ti dd’ant morta bolendu 

 

Candu fiat preparendu 

cun tui su caru niu 

in su limoni froriu 

de follas noas mantau 

 

 


